
purandara uvāca
namaḥ kamalavāsinyai nārāyaṇyai namō namaḥ Á
kṛṣṇapriyāyai satataṃ mahālakṣmai namō namaḥ Á Á 1 Á Á
padmapatrēkṣaṇāyai ca padmāsyāyai namō namaḥ Á
padmāsanāyai padminyai vaiṣṇavyai ca namō namaḥ Á Á 2 Á Á
sarvasampatsvarūpiṇyai sarvārādhyai namō namaḥ Á
haribhaktipradātryai ca harṣadātryai namō namaḥ Á Á 3 Á Á
kṛṣṇavakṣaḥsthitāyai ca kṛṣṇēśāyai namō namaḥ Á
candraśōbhāsvarūpāyai ratnapadmē ca śōbhanē Á Á 4 Á Á
sampatyadhiṣṭhātṛdēvyai mahādēvyai namō namaḥ Á
namō vṛddhisvarūpāyai vṛddhidāyai namō namaḥ Á Á 5 Á Á
vaikuṇṭhē yā mahālakṣmīryā lakṣmīḥ kṣīrasāgarē Á
svargalakṣmīrindragēhē rājalakṣmīrnṛpālayē Á Á 6 Á Á
gṛhalakṣmīśca gṛhiṇāṃ gēhē ca gṛhadēvatā Á
surabhissāgarē jātā dakṣiṇā yajñakāminī Á Á 7 Á Á
aditirdēvamātā tvaṃ kamalā kamalālayā Á
svāhā tvaṃ ca havirdānē kavyadānē svadhā smṛtā Á Á 8 Á Á

tvaṃ hi viṣṇusvarūpā ca sarvādhārā vasundharā Á
śuddhasatvasvarūpā tvaṃ nārāyaṇaparāyaṇā Á Á 9 Á Á
krōdhahiṃsāvarjitā ca varadā śāradā śubhā Á
paramārthapradā tvaṃ ca haridāsyapradā parā Á Á 10 Á Á
yayā vinā jagatsarvaṃ bhasmībhūtamasārakam Á
jīvanmṛtaṃ ca viśvaṃ ca śaśvatsarvaṃ yayā vinā Á Á 11 Á Á
sarvēṣāṃ ca parā mātā sarvabāndhavarūpiṇī Á
dharmārthakāmamōkṣāṇāṃ tvaṃ ca kāraṇarūpiṇī Á Á 12 Á Á
yathā mātā stanāndhānāṃ śiśūnāṃ śaiśavē sadā Á
tathā tvaṃ sarvadā mātā sarvēṣāṃ sarvarūpataḥ Á Á 13 Á Á
mātṛhīnaḥstanāndhastu sa ca jīvati daivataḥ Á
tvayā hīnō janaḥ kō’pi na jīvatyēva niścitam Á Á 14 Á Á
suprasannasvarūpā tvaṃ māṃ prasannā bhavāmbikē Á
vairigrastaṃ ca viṣayaṃ dēhi mahyaṃ sanātani Á Á 15 Á Á
ahaṃ yāvattvayā hīnō bandhuhīnaśca bhikṣukaḥ Á
sarvasampadvihīnaśca tāvadēva haripriyē Á Á 16 Á Á
jñānaṃ dēhi ca dharmaṃ ca sarvasaubhāgyamīpsitam Á
prabhāvaṃ ca pratāpaṃ ca sarvādhikāramēva ca Á Á 17 Á Á
jayaṃ parākramaṃ yuddhē paramaiśvaryamēva ca Á
ityuktvā ca mahēndraśca sarvaiḥ suragaṇaiḥ saha Á Á 18 Á Á
praṇanāma sāśrunētrō mūrdhnā caiva punaḥ punaḥ Á
brahmā ca śaṅkaraścaiva śēṣō dharmaśca kēśavaḥ Á Á 19 Á Á

sarvē cakruḥ parihāraṃ surārthē ca punaḥ punaḥ Á
dēvēbhyaśca varaṃ datvā puṣpamālāṃ manōharām Á Á 20 Á Á
kēśavāya dadau lakṣmīḥ santuṣṭā surasaṃsadi Á
yayurdēvāśca santuṣṭāḥ svaṃ svaṃ sthānaṃ ca nārada Á Á 21 Á Á
dēvī yayau harēḥ sthānaṃ hṛṣṭā kṣīrōdaśāyinaḥ Á
yayatuścaiva svagṛhaṃ brahmēśānau ca nārada Á Á 22 Á Á
datvā śubhāśiṣaṃ tau ca dēvēbhyaḥ prītipūrvakam Á
idaṃ stōtraṃ mahāpuṇyaṃ trisandhyaṃ yaḥ paṭhēnnaraḥ Á Á 23 Á Á
kubēratulyaḥ sa bhavēdrājarājēśvarō mahān Á
pañcalakṣajapēnaiva stōtrasiddhirbhavēnnṛṇām Á Á 24 Á Á
siddhastōtraṃ yadi paṭhēnmāsamēkaṃ tu santatam Á
mahāsukhī ca rājēndrō bhaviṣyati na saṃśayaḥ Á Á 25 Á Á

Á Á śrī mahālakṣmīstōtraṃ samāptam Á Á

